
1. Asesoramento 
institucional
Mantivemos o compromiso 

coa dinamización da comisión 

de Acción exterior do 

consello da cultura Galega, 

afondando nas posibilidades de 

implementar unha diplomacia 

cultural adaptada á dimensión 

e potencialidades do noso 

poder brando. Este compromiso 

reforzouse coa elección do 

director da entidade como 

membro do plenario do 

Consello e coordinador da 

devandita comisión.  

2. Asistencia técnica
O IGADI exerceu a Secretaría 

Técnica do Fondo Galego de 

Cooperación e Solidariedade 

(www.fondogalego.org). Tamén 

da Fundación Plácido Castro 

(www.fundacionplacidocastro.

com). 

3. IGADIPaper 
Cos IGADIPaper trátase de 

afondar, de maneira equilibrada, 

nalgún conflito, acontecemento 

ou tendencia internacional de 

relevancia e actualidade. En 

2016, elaboráronse un total de 8. 

4. Informes Anuais
Por noveno ano consecutivo, 

o Igadi Annual Report 

(2015-2016), A sintomatoloxía 

No exercicio 2016, o IGADI conmemorou 

o seu vixésimo quinto aniversario, 

unha oportunidade para salientar as 

iniciativas destacadas da institución 

e trazar as liñas de acción no futuro 

inmediato. Con especial proxección nas 

redes, ilustramos as actividades mais 

destacadas ao longo deste período e as 

persoas que contribuíron a facer realidade 

e dar consistencia a esta ambición de 

comprender o mundo desde aquí e nos 

proxectar no mundo. Tamén contamos con 

25 amigos que nos fixeron chegar a súa 

particular visión do IGADI. Grazas a tod@s.

dun malestar global: entre a metástase e a 

recuperación, avaliou unha situación internacional 

condicionada por tres grandes eixes transversais. 

Dunha banda, a intensificación das accións 

terroristas; doutra, a loita contra o cambio 

climático; por último, o agravamento da 

problemática dos refuxiados. Ademais, por sétima 

vez, publicouse o We in the World - Nós no 

Mundo, A ruta da acción exterior de Galicia: do 

ambicioso Libro Branco a un pudoroso decreto, 

centrado en dous asuntos principais. Dunha 

banda, o decreto da Xunta de Galicia que regula 

a nosa acción exterior, abundando na rebaixa 

da súa consideración normativa; doutra, a perda 

de substancia igualmente rexistrada no papel 

das entidades subestatais no marco europeo en 

virtude dun semellante proceso de centralización 

das tomas de decisión ao abeiro da crise 

económico-financeira e os seus efectos.

5. Publicacións
Ao longo de 2016, publicáronse os dous 

números correspondentes á revista semestral 

tempo exterior. O número 32 prestou atención 

á presenza do actor rexional no escenario 

internacional, o modelo das eurocidades, as 

repercusións da pesca ilegal para Galicia, a 

situación en Marrocos, Venezuela, China ou 

Polonia así como o tratado sobre o comercio de 

armas, reunindo unicamente autores galegos que 

dan conta da progresiva formación dun colectivo 

de especialistas propios. O número 33 recolleu 

os relatorios do primeiro Congreso de Estudos 

Internacionais de Galicia. 

En Santiago de Compostela, presentamos o 

volume “Ramón Lugrís, sempre Galicia, 

sempre europa”, en colaboración coa Secretaría 

Xeral de Política Lingüística.

6. Páxina web
www.igadi.org consolida a súa audiencia e 

regularidade con case 100.000 visitantes únicos 

ao ano e un total de 170.000 visitas. O número 

de adheridos en Facebook ascendeu a 914 (673 

en 2015).

7. Colaboración cos medios de 
comunicación 
En 2016, os analistas, investigadores e 

colaboradores do IGADI compareceron en 

emisoras de radio, prensa, revistas e televisións 

de diferentes países (Arxentina, China, Colombia, 

Chile, Ecuador, España, Francia ou Rusia) para 

ofrecer os seus puntos de vista sobre temas 

de actualidade internacional. Igualmente, 

estableceuse unha política de 

comunicación que supedita 

esta colaboración á previa 

existencia de acordos formais 

e compensacións que axuden 

a reforzar a visibilidade, a 

estabilidade e futuro da 

entidade.

8. Análise internacional
Este aspecto do labor do IGADI 

concretouse na elaboración 

dun total de 241 artigos 

(fronte a 327 en 2015), 

distribuídos do seguinte xeito: 

África (1); Asia (5); Cuba (4); 

EUA (23); Europa (26); América 

Latina (26); Nacionalismos 

(2); Oriente Medio (16); Rusia 

(5); China e mundo chinés 

(95); Acción exterior de 

Galicia (12); Cooperación ao 

desenvolvemento (3); Outros 

(19).  

9. Exposicións, 
conferencias, mesas 
redondas e simposios
A participación neste tipo de 

actividades, ofrece o seguinte 

resumo:

Exposicións:           0 

Conferencias:          1 

Mesas redondas:         4

Simposios electrónicos:        1

10. Ciclo “Mirando ao 
Mundo”
En colaboración co Concello de 

Pontevedra, este ciclo permitiu 

abordar diversas problemáticas 

relacionadas coa actualidade 

internacional: a xeopolítica 

da crise dos refuxiados 

(Nazanin Armanian), 

Chechenia e outros conflitos 

da periferia rusa (Marta ter), 

a problemática do Kurdistán 

(eyyup Doru), ou a situación 

das forzas progresistas en 

América Latina (Augusto 

Zamora). 

11. Congreso de Estudos 
Internacionais de Galicia
Organizado en colaboración 

co Observatorio da 

Gobernanza G3 e co apoio 

do concello e a deputación 

de Pontevedra, a Xunta de 

Galicia e a Universidade de 

Vigo, permitiu un diagnóstico 

da internacionalización de 

Galicia a todos os niveis e fixou 

as liñas de acción da nosa 

paradiplomacia.

12. A acción exterior de 
Galicia a debate
Nas xornadas previas 

ao inicio da campaña 

electoral para os comicios 

autonómicos, celebramos 

en Pontevedra unha mesa 

redonda coa participación dos 

representantes das forzas 

políticas con representación 

parlamentaria para analizar 

as propostas en materia de 

acción exterior.

13. Poder local galego
A presentación e promoción 

da “Cooperación expandida”, 

realizada a través de diferentes 

contactos con varias entidades 

locais e provinciais, axudou a 

enriquecer o proxecto á espera 

do financiamento adecuado. 

14. Estudantes en 
prácticas 
En 2016 acolléronse varios 

estudantes en réxime de 

prácticas: José corrochano 

Ponte (USC), Alessia 

Bernabei (UVigo), Mara 

R. carrillo (Universidade 

Autónoma de Madrid) e 

Briaxis Fernández Méndez 

(John Paul II Catholic University 

of Lublin, Poland).

15. Colaboración 
universitaria
O IGADI e o campus de 

Pontevedra da Universidade 

de Vigo concretaron 

a súa colaboración co 

acompañamento do 

intercambio cultural con 

Taiwan, a realización do 

primeiro Congreso de Estudos 

Internacionais de Galicia 

e a conferencia impartida 

por Roberto Montoya 

sobre “A UE, o xihadismo 

e a crise dos refuxiados”. 

Déronse os primeiros 

pasos para a programación 

dun curso online sobre 

cooperación descentralizada 

preferentemente dirixido aos 

PALOP.

16. Programas 
e proxectos de 
investigación
Debido ás dificultades de 

funcionamento derivadas das 

restricións orzamentarias, os 

programas de investigación 

víronse temporalmente 

paralizados. A investigación 

sobre as relacións entre 

Galicia e cabo verde entrou 

na súa recta final. 

17. CIDIC (Centro 
de Información e 
Documentación 
Internacional 
Contemporánea)
En 2016 continuouse co 

axuste das subscricións, 

fomentando en maior medida 

os intercambios. 

18. Consello Reitor
O Consello Reitor reuniuse en 

Pontevedra o 20 de Febreiro 

de 2016. Na xuntanza, 

centrada no 25 aniversario, 

realizouse un balance do 

proxecto e trazáronse as liñas 

de traballo para o futuro 

inmediato. 

19. Nómina de analistas e 
colaboradores
Mariano Aguirre

Xavier Alcalá

David Alvarado

Ricardo Antunes

Nazanin Armanian

Carlos Amable Baliñas 

Fernández

Xosé Ballesteros

Teresa Barro

Mikel Burzako

Núria Camps

Celso Cancela Outeda 

Felipe Carnotto

Susi Castro

Luciano Concheiro Bórquez

Constantino Cordal Rodríguez 

Julio A. Díaz Vázquez

Eyyup Dorup

Marián Elorza

Alberto Estévez Suárez

Briaxis Fernández Méndez

Xosé Manuel Figueiras

Iria Folgueira

Yuri Fraccaroli

Xosé Luis Franco Grande

Jesús Gamallo Aller 

Valentín García Gómez 

Xosé María García Palmeiro

Bernabé González Fernández

Fernando González Laxe

Manuel González López

Xosé González Martínez

Daniel González Palau 

Andrés Herrera Feligreras

Nour al Hussen Villa

Begoña Jamardo Suárez

Jared Larson

Margarita Ledo Andión

Luis Filipe Lobo-Fernandes

Joám Lopes Facal

Alvaro Xosé López Mira 

Carmen Magallón Portolés

Manel Manonelles

Emilio Martínez Rivas

José Mateo Rodríguez

Manuela Mesa Peinado

Francisco Millán Mon 

Roberto Montoya

Teresa Moure

Alfredo Novoa Gil

Pere Ortega

Xesús Palmou

Daniel Panizo Bartolomé

Alejandro L. Perdomo Aguilera

Antonio Carlos Pereira Menaut

Xoán Antón Pérez Lema

Daniela Pichler

Pilar Pin

Alberto Piris

María Xosé Porteiro

David Reinero González

Antón Reixa

Txente Rekondo

Ion de la Riva

Pablo Manuel Rivera Búa

Francisco Rodríguez Sánchez

Ángel Rodríguez Soler

Miguel Ángel Rodríguez Souto

Argimiro Rojo

José Antonio Sanahuja

Tino Santiago

Lucía Selios

Julio César Spota

Isabel Stanganelli

Teresa Táboas Veleiro

Carlos Teijo García

Marta Ter Ferrer

Alfredo Toro Hardy

Ricardo Torres

Enrique José Varela Álvarez

Abel Veiga Copo

Ramón Villares Paz

Augusto Zamora

20. Relacións e 
colaboracións
Cabe salientar a normalidade 
das relacións establecidas 
coas entidades homólogas. 
En colaboración coa 
Academia de taiwán, 
o IGADI resolveu unha 
quinta convocatoria de dúas 
becas para a aprendizaxe 
do chinés e para cursar 
estudos de doutorado en 
Taiwán. En colaboración 
coa Universidade Normal de 
Jiangsu (China), presentamos 
un primeiro volume de 
estudos sobre as relacións 
entre China e Iberoamérica, 
no marco do convenio co 
Centro de Investigación 
cooperativa Internacional 
de Iberoamérica (Xuzhou, 
China). 
Establecemos un acordo de 
colaboración coa Academia 
Ho chi Minh de Vietnam 
trala visita ao IGADI do 
Embaixador do citado país, 
Nguyen Ngoc Binh.

21. Observacións Finais
Ao longo de 2016, o IGADI 
tamén dedicou parte do 
seu labor á dinamización de 
entidades como a Fundación 
Plácido castro, o Fondo 
Galego de cooperación 
e solidariedade ou o 
Observatorio de la Política 
china, que dispoñen das 
súas propias Memorias e ás 
cales remitimos.

Os datos aquí recollidos 
poden ampliarse en www.
igadi.org. 

